
Il-Ġurnal Uffiċjali tar-Repubblika Franċiża Nru 0267 tas-17 ta’ Novembru 2019

Test Nru 16


Ordni tal-15 ta’ Novembru 2019 dwar il-wiri tar-rata ta’ assorbiment speċifiku tat-tagħmir tar-radju u dwar l-informazzjoni lill-konsumaturi

Il-Ministru għas-Solidarjetà u s-Saħħa u l-Ministru għall-Ekonomija u l-Finanzi,

Wara li kkunsidraw id-Direttiva (UE) 2014/53 dwar l-armonizzazzoni tal-liġijiet tal-Istati Membri marbuta mat-tqegħid fis-suq ta’ tagħmir tar-radju u li tħassar id-Direttiva 1999/5/KE;Wara li kkunsidraw id-Direttiva (UE) 2015/1535 tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tal-istandards u tar-Regolamenti Tekniċi u r-regoli dwar is-servizzi tas-Soċjetà tal-Informatika;
Wara li kkunsidraw il-Kodiċi tal-Posta u tal-Komunikazzjonijiet Elettroniċi, partikolarment l-Artikoli R. 9, R. 20-11 u R. 20-19 tiegħu ;
Wara li kkunsidraw id-Digriet Nru 2010-1207 tat-12 ta’ Ottubru 2010 kif emendat bid-Digriet Nru 2019-1186 tal-15 ta’ Novembru 2019 dwar il-wiri tar-rata ta’ assorbiment speċifiku tat-tagħmir tar-radju;

Wara li kkunsidraw l-Ordni tat-8 ta’ Ottubru 2003 dwar l-informazzjoni lill-konsumaturi dwar it-tagħmir terminali tar-radju f’konformità mal-Artikolu R. 20-10 tal-Kodiċi tal-Posta u tat-Telekomunikazzjoni ;

Wara li kkunsidraw l-Ordni tat-8 ta’ Ottubru 2003 li tistabbilixxi l-ispeċifikazzjonijiet tekniċi applikabbli għat-tagħmir terminali tar-radju ;

Wara li kkunsidraw l-Ordni tat-12 ta’ Ottubru 2010 dwar il-wiri tar-rata ta’ assorbiment speċifiku tat-tagħmir terminali tar-radju ;

Wara li kkunsidraw in-Notifika Nru 2018/0087/F mibgħuta lill-Kummissjoni Ewropea f’konformità mad-Direttiva (UE) 2015/1535;

Wara li kkunsidraw l-osservazzjonijiet li saru waqt il-konsultazzjoni pubblika li saret mis-16 ta’ April sat-13 ta’ Mejju 2018, skont l-Artikolu L. 123-19-1 tal-Kodiċi tal-Ambjent;
Wara li kkunsidraw l-opinjoni Nru. 2019-0964 tal-Awtorità għar-Regolazzjoni tal-Komunikazzjonijiet Elettroniċi u tal-Posta tal-4 ta’ Lulju 2019,

Jordnaw:

Artikolu 1

L-Ordni tat-8 ta’ Ottubru 2003 imsemmija hawn fuq dwar l-informazzjoni lill-konsumaturi dwar it-tagħmir terminali tar-radju f’konformità mal-Artikolu R. 20-10 tal-Kodiċi tal-Posta u tat-Telekomunikazzjoni għandha tiġi emendata kif ġej:

1° Fit-titolu, il-kelma : “ terminali ” għandha titħassar, ir-referenza: “l-Artikolu R. 20-10” hija sostitwita bir-referenza: “l-Artikolu R. 20-11” u l-kelma: “telekomunikazzjonijiet” hija sostitwita bil-kliem: “komunikazzjonijiet elettroniċi”;
2° L-Artikolu 1 għandu jiġi emendat kif ġej: “Il-valur jew valuri tar-rata ta’ assorbiment speċifiku tat-tagħmir tar-radju, li l-qawwa tal-emissjoni tiegħu hija iktar minn 20 mW u li huwa raġonevolment prevedibbli li se jintuża  f'distanza li ma taqbiżx l-20 cm mir-ras jew minn parti oħra mill-ġisem tal-bniedem, għandhom ikunu jistgħu jinqraw, jinftehmu u jidhru fin-nota ta’ użu tat-tagħmir tar-radju użat u maħsub li jintuża fi Franza.”;
3° Fl-Artikolu 2, wara l-kliem: “ta’ użu tat-tagħmir”, titħassar il-kelma: “terminali”;
4° L-Anness huwa mħassar u sostitwit b’dak li jinsab fl-anness ta’ dan id-digriet.

Artikolu 2


L-Ordni tat-8 ta’ Ottubru 2003 imsemmija hawn fuq li tistabbilixxi l-ispeċifikazzjonijiet tekniċi applikabbli għat-tagħmir terminali tar-radju għandha tiġi emendata kif ġej:

1° Fit-titolu tal-Ordni u fit-titolu tal-anness tagħha, titħassar il-kelma: “terminali”;

2° L-Artikolu 1 għandu jiġi emendat hekk : “ It-tagħmir tar-radju li l-qawwa tal-emissjoni tiegħu hija iktar minn 20 mW u li huwa raġonevolment prevedibbli li se jintuża f'distanza li ma taqbiżx l-20 cm mir-ras jew minn parti oħra mill-ġisem tal-bniedem, jista’ jiġi operat biss jekk jirrispetta l-ispeċifikazzjonijiet tekniċi mehmuża ma’ din l-Ordni.”;

3° Fl-Anness, wara t-tielet kolonna tat-tabella għandha tiddaħħal kolonna li tgħid hekk:


“
	
Partijiet lokali tad-DAS

(W/kg)

	
4

	



”.

Artikolu 3

L-Ordni tat-12 ta’ Ottubru 2010 imsemmija hawn għandha tiġi emendata kif ġej:

1° Fit-titolu tagħha, titħassar il-kelma: “terminali”;

2° L-Artikolu 1 għandu jiġi emendat kif ġej:
a) L-ewwel paragrafu għandu jiġi sostitwit minn paragrafu li jgħid hekk: “Il-valur jew valuri tar-rata ta’ assorbiment speċifiku tat-tagħmir tar-radju, li l-qawwa tal-emissjoni tiegħu hija iktar minn 20 mW u li huwa raġonevolment prevedibbli li se jintuża f'distanza ta’ 20 cm mir-ras jew minn parti oħra mill-ġisem, jinsabu eżatt ħdejn it-tagħmir relatati miegħu:”;
b) Fl-aħħar paragrafu, wara l-kliem: “ir-referenza ’DAS’” jiddaħħlu l-kliem: “segwita skont il-każ mill-kelma ’ras’, il-kelma ’it-tronk’ jew il-kelma ’membri’”;

3° L-Artikolu 2 huwa emendat kif ġej:

a) Fl-ewwel paragrafu, jitħassru l-kliem: “u fir-reklamar kollu”.

b) It-tieni paragrafu għandu jiġi sostitwit minn paragrafu li jgħid hekk:“Ir-rata ta’ assorbiment speċifiku (DAS) lokali tikkwantifika l-esponiment tal-utent għar-raġġi elettromanjetiċi tat-tagħmir ikkonċernat. Id-DAS massima awtorizzata hija ta’ 2 W/kg għar-ras u t-tronk u ta’ 4 W/kg għall-membri.”;

4° L-Artikolu 3 għandu jitħassar.

Artikolu 4

Din l-Ordni tidħol fis-seħħ fl-1 ta’ Lulju 2020.
Anness

ANNESS

TIP TA’ INFORMAZZJONI LI GĦANDHA TIĠI INKLUŻA TAĦT L-INTESTATURA “PREKAWZZJONIJIET GĦALL-UŻU TAL-APPARAT”

A. - Informazzjoni relatata mas-sigurtà tal-utenti jew dawk li mhumiex

Konformità mar-restrizzjonijiet speċifiċi dwar l-użu f’ċerti postijiet (sptarijiet, ajruplani, pompi tal-petrol, stabbilimenti edukattivi...).

Għat-telefons ċellulari, tfakkira dwar il-projbizzjoni tal-użu ta’ telefon miżmum f’id ix-xufier ta’ vettura fit-triq.

Prekawzjonijiet li għandhom jittieħdu minn dawk li jġorru impjanti elettroniċi (pacemakers, pompi tal-insulina, newrostimulaturi...) li jikkonċernaw b’mod partikolari d-distanza bejn it-tagħmir tar-radju u l-impjant (15-il ċentimetru fil-każ tal-aktar sorsi b’saħħithom ta’ espożizzjoni bħal telefons ċellulari).

B. - Informazzjoni dwar il-miżuri ta’ mġiba biex jitnaqqas l-esponiment għal radjazzjoni minn tagħmir tar-radju

Uża t-tagħmir tar-radju f’kundizzjonijiet tajbin ta’ reception biex jitnaqqas l-ammont ta’ raġġi riċevuti.

Uża kit fejn ma jintużawx l-idejn, jekk ikun adattat għat-tagħmir tar-radju.
Agħmel użu razzjonali ta’ tagħmir tar-radju bħat-telefon ċellulari, użat mit-tfal u l-adolexxenti, pereżempju billi tevita l-komunikazzjoni billejl u billi tillimita l-frekwenza u t-tul tat-telefonati.

Biegħed it-tagħmir tar-radju minn ma’ żaqq in-nisa tqal.

Biegħed it-tagħmir tar-radju mill-parti t’isfel taż-żaqq tal-adolexxenti.

Il-Ministru għas-Solidarjetà u s-Saħħa,
Agnès Buzyn

Il-Ministru għall-Ekonomija u l-Finanzi,
Bruno Le Maire
